 ՏԵՂԵԿԱՆՔ

<<Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին լիազոր մարմին ճանաչելու և Հայաստանի Հանրապետության կառավարության 2007 թվականի օգոստոսի 16-ի N 931-Ա որոշումն ուժը կորցրած ճանաչելու մասին>> ՀՀ կառավարության որոշման նախագծի հիմնավորման վերաբերյալ
1. Անհրաժեշտությունը` <<Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին լիազոր մարմին ճանաչելու և Հայաստանի Հանրապետության կառավարության 2007 թվականի օգոստոսի 16-ի N 931-Ա որոշումն ուժը կորցրած ճանաչելու մասին>> ՀՀ կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության ջրային օրենսգրքով նախատեսված՝ գետերի ջրերի վնասակար ներգործության կանխման և վերացման միջոցառումների կազմակերպման ու իրականացման լիազորությունների հստակեցման և դրանց համար պատասխանատու պետական կառավարման մարմնի ճանաչման անհրաժեշտությամբ:  
2. Ընթացիկ իրավիճակը և խնդիրները` Ներկայումս հակահեղեղային միջոցառումների իրականացման, ինչպես նաև ափապաշտպան կառույցների շահագործման գործառույթները լիարժեք հանձնված չեն որևէ մարմնի, ինչով պայմանավորված, այդ կառույցներում չեն իրականացվում պահպանման և շահագործման կանոնակարգված աշխատանքներ: Նշվածն իր հերթին հանգեցնում է այդ նպատակով ներդրված ֆինանսական և այլ միջոցների անարդյունավետ օգտագործմանը, ինչն էլ բերում է աշխատանքների կրկնակի և ավելի անգամ կատարման անհրաժեշտության, ինչպես նաև հուների ողողման, առափնյա տարածքների հողածածկման, իսկ Արաքս գետի պարագայում՝ միջպետական սահմանային գծի խախտման՝ հիմնականում ի վնաս Հայաստանի Հանրապետության, իսկ Կապսի կիսակառույց ջրամբարի պարագայում՝ շինարարական թունելի մուտքամասում՝ գետի աջ և ձախ ափամերձ հատվածներում կուտակված ժայռաբեկորների փլուզման վտանգի, որի դեպքում կարող է առաջանալ Գյումրի քաղաքի և հարակից բնակավայրերի մասնակի ջրածածկում:      
3. Կարգավորման նպատակը և բնույթը` Նախագծի ընդունման նպատակն է գետերի ջրերի վնասակար ներգործության կանխման և վերացման միջոցառումների կազմակերպման ու իրականացման լիազորությունները կոմիտեին վերապահելու միջոցով կարգավորել ր արդյունավետ կազմակերպել հեղեղատարների, գետերի ափապաշտպան կառույցների շահագործման, պահպանման աշխատանքները: 
4. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից: 
5. Ակնկալվող արդյունքները` Հակահեղեղային միջոցառումների ժամանակին և պատշաճ իրականացումը հնարավորություն կտա պաշտպանել բնակավայրերը, տնտեսական արժեք ներկայացնող տարածքներն ու բնակչության գույքը վարարումների և սելավների ռիսկից, ինչպես նաև հետագայում խուսափել վթարներից, դրանց հետևանքների վերացման անհրաժեշտությամբ պայմանավորված միջոցառումների խոշոր ծավալներից և խոշոր ներդրումներից:
ՀՀ էնեերգետիկ ենթակառուցվածքների և 

բնական պաշարների նախարարության
ջրային տնտեսության պետական կոմիտե

